
ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ
ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2018 ԹՎԱԿԱՆԻ ՁՄԵՌԱՅԻՆ 
ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ


Համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22‑րդ հոդվածի 5-րդ մասի, Հայաստանի Հանրապետության կառավարության 2018 թվականի ապրիլի 12-ի № 450-Ն որոշմամբ սահմանված կարգի 5-րդ կետի 3-րդ ենթակետի և 6-րդ կետի՝ Հայաuտանի Հանրապետության կառավարությունը որոշում է. 
1. Շարքային կազմի պարտադիր զինվորական ծառայության 2018 թվականի ձմեռային զորակոչից մինչև 2019 թվականի ձմեռային զորակոչը տարկետում տալ սպորտի բնագավառում նշանակալի նվաճումներ ունեցող մի շարք քաղաքացիների՝  համաձայն հավելվածի։





















ՀԻՄՆԱՎՈՐՈՒՄ
«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ
ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2018 ԹՎԱԿԱՆԻ ՁՄԵՌԱՅԻՆ ԶՈՐԱԿՈՉԻՑ 
ՏԱՐԿԵՏՈՒՄ ՏԱԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ


Ֆիզիկական կուլտուրայի և սպորտի շարունակական զարգացման, մարզիկների մարզական վարպետությունը բարձրացնելու, ֆուտբոլ  մարզաձևը Հայաստանում զարգացնելու  համար, ինչպես նաև հաշվի առնելով այն հանգամանքը, որ 2019 թվականին Հայաստանի Հանրապետությունում անցկացվելու է ֆուտբոլի մինչև 19 տարեկանների Եվրոպայի առաջնության եզրափակիչ փուլը (որը բացառիկ մարզական միջոցառում է), Հայաստանի Հանրապետության սպորտի և երիտասարդության հարցերի նախարարությունը և Հայաստանի Հանրապետության պաշտպանության նախարարությունը նպատակահարմար են համարում մեկ տարով տարկետում տրամադրել նախագծով ներկայացված 15 ֆուտբոլիստներին։   

«Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2018 թվականի ձմեռային զորակոչից տարկետում տալու մաuին» Հայաստանի Հանրապետության կառավարության որոշման նախագիծը կազմված է՝ ելնելով վերոհիշյալից և հիմք ընդունելով Հայաստանի Հանրապետության կառավարության 2018 թվականի ապրիլի 12-ի № 450-Ն որոշման 5-րդ և 6-րդ կետերի պահանջները։

	ՀՀ պաշտպանության նախարարություն

10.12.2018 թ.
№ ՊՆ/510-1946
գրություն











































ՀՀ պաշտպանության նախարարություն

11.01.2019 թ.
№ ՊՆ/510-22
Գրություն

	     2018 թվականի նոյեմբերի 29-ի Ձեր N 1/06/1521-18 գրությամբ ներկայացված <<Սպորտի բնագավառում նշանակալի նվաճումներ ունեցող մի շարք քաղաքացիների պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի քննարկման արդյունքներով հայտնում  եմ, որ նախագծի 1-ին հավելվածով պարտադիր զինվորական ծառայության  2018թ. ձմեռային զորակոչից տարկետման են ներկայացվել Հայաստանի ֆուտբոլի մինչև 19 տարեկանների ազգային հավաքական թիմի 15 անդամներ: Սպորտի բնագավառում նշանակալի նվաճումների համար տարկետման կարգը սահմանող ՀՀ կառավարության  2018 թվականի ապրիլի 12-ի N 450-Ն որոշման 5-րդ կետի 3-րդ ենթակետի համաձայն՝ համապատասխան հավաքականում տարկետման իրավունք կարող է տրամադրվել  ոչ ավելի, քան 22 մարզիկի: 2018թ. ամառային զորակոչի  շրջանակներում Հայաստանի ֆուտբոլի մինչև 19 տարեկանների հավաքականում ընդգրկված լինելու հիմքով տարկետում է ստացել  թվով 12 մարզիկներ, որի արդյունքում նշված թվի և նախագծով ներկայացված մարզիկների ընդհանուր քանակը կազմում է 27, որը 5-ով գերազանցում է թույլատրելի քանակը: 
Հաշվի առնելով վերը նշված կարգի 6-րդ կետի պահանջները, առաջարկում եմ տեղեկատվություն տրամադրել Կառավարության 2018 թվականի հուլիսի 4-ի N 782-Ա  որոշմամբ տարկետում ստացած մարզիկներից ովքեր չեն հանդիսանում հավաքականի անդամ, իսկ եթե նման հանգամանք առկա չէ, ապա  ներկայացված 15 մարզիկներից կարող է տարկետում տրամադրվել  միայն 10 մարզիկների:
Նախագծի 2-րդ հավելվածով ներկայացված մյուս 6 անձանց տարկետում տրամադրելու վերաբերյալ առարկություններ չունենք, միաժամանակ առաջարկում ենք որոշման նախագծի՝ 
1.  վերնագրում <<պարտադիր զինվորական ծառայության>> բառերը փոխարինել <<շարքային կազմի պարտադիր զինվորական ծառայության 2018 թվականի ձմեռային>> բառերով, 
2. նախագծի նախաբանում անհրաժեշտ է  <<5-րդ>> բառը փոխարինել <<5-րդ կետի 1-ին ու 3-րդ ենթակետերի>> բառերով, իսկ <<6-րդ կետերի>> բառերը փոխարինել <<6-րդ կետի>> բառերով, 
3. ՀՀ սպորտի և երիտասարդության հարցերի նախարարի 2018 թվականի մայիսի 24-ի N 77-Ա/1 հրամանով հաստատված Եզրակացության աղյուսակի  16-21-րդ կետերի  8-րդ սյունակում հղումը կատարել 2018 թվականի ապրիլի 12-ի N 450-Ն որոշմամբ սահմանված կարգի 5-րդ կետի 1-ին ենթակետին:

    Համաձայն 2018 թվականի նոյեմբերի 29-ի Ձեր № 1/06/1521-18 գրությամբ ներկայացված «Սպորտի բնագավառում նշանակալի նվաճումներ ունեցող մի շարք քաղաքացիների պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագծի քննարկման արդյունքների և հաշվի առնելով այն հանգամանքը, որ 2019թ. Հայաստանում անցկացվելու է Մ-19 տարեկանների Եվրոպայի առաջնության եզրափակիչ փուլը, որը հանդիսանում է բացառիկ մարզական միջոցառում՝ համաձայն եմ բացառության կարգով գրությամբ նշված 15 ֆուտբոլիստներին տրամադրել 1 տարով տարկետում: 
	Ընդունվել է։ 









































Ընդունվել է ի գիտություն։









	Կատարվել են համապատասխան փոփոխություններ։




